
CANTO








Mo m’allisso Grannitia le respose,

E tanto me strellico, e po me nchiacco,

Che faccio cheste masche commo a rose,

E propio pareraggio la Dea Bacco,

Nulla de vuie me passa de sse cose,

Respose Ciancia, io tutte mo ve smacco,

Ca faccio schitto quatto ricce nfronte,

E pareraggio po la Dea Caronte.



Ah ah che riso, ma non n’aggio voglia

Chi è so Caronte, e Bacco, che decite,

Le disse Rosa fosse huorto de foglia,

Response Caradonia, te sentite

Eie no sanguinaccio, eie na nnoglia

Ente megnogne, è chesto non sapite,

Mara me vregogna, ù che scioccheza

Chesse songo le Dee de la bellezza.



Ma parlammo de chello che nce mporta,

Onne una parla mo co lo segnore,

O pe lo fenestriello, ò pe la porta,

E le faccia à sapere lo suo ammore,

E pe mostrare ca ped isso è morta

Le faccia no presiento, ò no favore

Zoè no moccaturo lavorato

De pede moscha, ò d'afreco perciato.



Manco essa havea scomputo de parlare,

Che tutte quante nzempre s’accordaro,

Quanno lo sole stracquo de trottare

Pe fare de lo cuorpo scenne à maro,

De ire tutte quante ped ashiare

Chille pe chi chiù vote spantecare,

Cossì concruso, onne una s’abaie

Decennno po nce vederimmo craie,




Ma

